	ՀԻՄՆԱՎՈՐՈՒՄ
<< Հայաստանի Հանրապետության էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեին գումար հատկացնելու, Հայաստանի Հանրապետության կառավարության 2017 թվականի դեկտեմբերի 28-ի  N 1717-Ն  որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագծի ընդունման անհրաժեշտության


	
	     1.Անհրաժեշտությունը

	
	        Արարատյան դաշտում սակավաջրության ռիսկերի կանխման հրատապ միջոցառումների լուծման ուղղությամբ իրականացվելիք աշխատանքների համար անհրաժեշտություն է առաջացել իրականցնել նոր խորքային հորերի հորատման և հների վերանորոգման, ինչպես նաև ՀՀ Կոտայքի մարզի Սևաբերդի ջրամբարի հակաֆիլտրացիոն միջոցառումների նախագծանախահաշվային աշխատանքներ: 

	
	        2.Ընթացիկ իրավիճակը և խնդիրները


	
	2018 թվականի փետրվարի 8-ի դրությամբ հանրապետության առավել ինտենսիվ ոռոգվող հողատարածքները սնող ջրամբարների լցվածությունը նախորդ տարվա նկատմամբ պակաս է շուրջ 74.4 մլն մ3-ով: Հաշվի առնելով նաև ներկայումս ձնածածկույթի իսպառ բացակայությունը, կարելի է կանխատեսել սակավաջրություն 2018 թվականի ոռոգման շրջանում: Կանխատեսվող սակավաջրության մեղմման համար նախատեսվում է իրականացնել Արարատյան դաշտի 26 համայնքներում խորքային թվով 38 նոր հորերի հորատման, ինչպես նաև գոյություն ունեցող թվով 17 հորերի վերականգնման աշխատանքներ:
Առավել առաջնահերթ են համարվում 15 համայնքներում խորքային թվով 23 նոր հորերի հորատման (այդ թվում՝ Սև ջրի ավազանը ջրալրող), ինչպես նաև գոյություն ունեցող թվով 14 հորերի վերականգնման աշխատանքները, որոնք իրականացվելու են առաջին փուլով:

Վերը նշված առաջին փուլի աշխատանքների իրականացման արդյունքում, նախնական հաշվարկներով լրացուցիչ կարտադրվի շուրջ 17,6 մլն մ3 ջուր, որը հնարավորություն կտա բարձրացնել շուրջ 931 հա հողատարածքի ջրապահովվածության աստիճանը: Հորերի շահագործման դեպքում էլեկտրաէներգիայի ծախսը կկազմի շուրջ 6,2 մլն կՎտ.ժամ:    

Առաջին փուլով առավել հրատապ աշխատանքների իրականացման համար կպահանջվի շուրջ 970 մլն դրամ, որից նախագծանախահաշվային աշխատանքների համար 35.46 մլն դրամ:
Միաժամանակ Գետառի ջրհավաք ավազանում ձևավորվող հեղեղաջրերի կուտակման նպատակով անհրաժեշտ է իրականացնել ՀՀ Կոտայքի մարզի Սևաբերդի ջրամբարի հակաֆիլտրացիոն միջոցառումների նախագծանախահաշվային աշխատանքներ՝ 35.0 մլն դրամ արժողությամբ::

	
	3. Տվյալ բնագավառում իրականացվող քաղաքականությունը

	
	Ոռոգման համակարգերի անխափան շահագործում, ջրի պահանջարկի ապահովում, որը մեր հանրապետության պետական քաղաքականության գերակայություններից է։

	
	4.Կարգավորման նպատակը և բնույթը

	
	Խորքային նոր հորերի հորատման և հների վերականգնման աշխատանքների իրականացմամբ հնարավոր կլինի իրականացնել ոռոգման ջրի անխափան մատակարարում:

	
	5. Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել է ՀՀ էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի աշխատակազմի կողմից:

	
	6.Ակնկալվող արդյունքը

	
	 Ոռոգման ոլորտի կազմակերպությունների գործունեության և կառավարման արդյունավետության բարձրացում:


